Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, erradioterapiako tratamendua jasotzen duten Erriberako gaixoen ordutegi-banaketari buruzkoa. Galdera argitaratu zen 2015eko urriaren 30eko 23. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro parlamentu-taldeari atxikitako foru parlamentari Alberto Catalán Higueras jaunak idatziz erantzuteko galdera egin du (9-15/PES-00120), informazioa nahi baitu “Erradioterapiako tratamendua jasotzen duten Erriberako gaixoen ordutegi-banaketari buruz”. Hauxe da Nafarroako Gobernuko Osasuneko kontseilariak horren gainean informatu beharrekoa:

– Erradioterapia-tratamendua behar duten Erriberako zenbait gaixok arratsaldeko txanda eskatu dute, eta ez da eskaera hori aintzat hartu. Zergatik?

1. Nafarroako Ospitaleguneko Onkologia Erradioterapikoaren Zerbitzuan eriek jarraitu behar duten tratamendurako ordutegiak erien ordutegi-premien arabera egokitu ahal dira, eta horretarako ahaleginak egiten dira.

2. Erriberatik tratamendua hartzera heldu diren eriak gutxi gorabehera 15:20an iristen den autobusean etortzen dira Nafarroako Ospitalegunera. Garraio horrek 8 edo 9 eriren muga dauka, eta 16:30ean-edo itzultzen da. Hori dela eta, gainerako eriak goizez dagoen beste zerbitzu batean ekartzen dituzte; 9:20ak aldera iristen da zerbitzu hori.

3. Onkologia Erradioterapikoaren Zerbitzuak goizez tratamenduan dauden erien tratamendurako ordutegia aldatzen du arratsaldean hutsuneren bat sortzen denean.

– Osasun Departamentuak ba al du inolako neurririk hartzeko asmorik, Erriberako gaixo horien eskaerari baiezko erantzuna emateko?

Nafarroako Ospitaleguneko Onkologia Erradioterapikoaren Zerbitzuak ez du inongo eragozpenik bere gain hartzeko Nafarroako Erriberatik arratsaldez etortzen diren eri guztien tratamendua.

Hala eta guztiz ere, kontuan hartu beharra dago horretarako ezarrita dauden autobusetan garraiatutako pertsona-kopuruak gora egiten baldin badu eta Erriberatik heldu diren eri guztiak batera iristen badira (batez beste, eguneko 13 eri) horietako bakoitzaren tratamendua hasteko eta beren etxeetara itzultzeko itxaronaldiak gehiegizkoak izanen direla, eta horrek eriei enbarazu eginen diela.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

